
Dragi prijatelji Fondacije,

Moj put od volonterke u programu Stariji brat,
starija sestra do izvršne direktorice Fondacije
započeo je sasvim spontano iz želje da budem
podrška jednom djetetu. Kao studentica
ekonomije koja je tek došla u Sarajevo, nisam
bila sigurna kojim putem želim ići, ali sam kroz
mentorstvo pronašla prostor u kojem su se spojili
humanost, učenje i lični rast. Kroz tri godine
volontiranja kao starija sestra naučila sam da
rezultati mentorstva nisu uvijek odmah vidljivi,
ali da su dugoročno izuzetno snažni i
transformativni.
Kasnije sam, imala priliku povezati svoje
akademsko znanje s radom u nevladinom sektoru
i tada sam otkrila koliko se može naučiti kroz
praksu i odgovornost. Posebno sam zahvalna što
sam svoje iskustvo mogla dodatno unaprijediti
završetkom master studija iz oblasti socijalnih
inovacija i menadžmenta na Ekonomskom
univerzitetu u Beču, gdje sam istraživala
mentorske programe širom Europe i održive
modele financiranja. Sve što sam učila imalo je
direktnu primjenu u radu Fondacije.
Vjerujem da mentorstvo gradi ne samo djecu i
mlade, već i nas kao pojedince i profesionalce.
Naša misija ostaje jasna, stvarati sigurno,
podržavajuće okruženje u kojem djeca i mladi u
Bosni i Hercegovini imaju priliku razvijati svoje
potencijale i graditi odnose koji traju godinama.
Hvala vam što zajedno s nama njegujete tu
viziju.

Ivana Radić 
Izvršna direktorica Fondacije

“Budimo ljudi. Obratimo pažnju jedni na druge,
pokažimo solidarnost i empatiju. Mentorstvo je
prilika da naučimo kako podržavati jedni druge i

graditi zajednicu.”

Uvodna riječ

Generalni cilj fondacije

Kroz osnaživanje partnerskih
organizacija, volontera i saradnju sa
institucijama omogućiti realiziranje
mentorskih programa pružajući
pozitivne modele ponašanja djeci i
mladima širom BiH.

Vizija:
Djeca i mladi u BiH imaju jednake
mogućnosti za razvoj životnih
vještina potrebnih za zdravo
odrastanje i preuzimanje
odgovornosti za izgradnju
pravednog društva.

Misija:

Volonterizmom, zagovaranjem, podrškom i
filantropskim djelovanjem njegujemo univerzalne

ljudske vrijednosti i doprinosimo zdravom odrastanju
djece i mladih kako bi postali uzorni i odgovorni

članovi društva.

Naš tim

Ivana Radić 

Izvršna direktorica

Nerma Daut-Bajramović
Programska saradnica za razvoj i
kvalitet

Asija Muslić

PR asistentica- studentica

Džejlana Bećirović

Administrativna asistentica-

studentica

Upravni odbor
Fondacije

Senka Bajramović

Predsjednica Upravnog

odbora

Emina Ademović

Potpredsjednica

Upravnog odbora

Đana Lončarica

Članica Upravnog odbora

Erol Mujanović

Član Upravnog odbora

Adisa Gagula

Članica Upravnog odbora

U programskom ciklusu učestvovalo je 9 partnerskih
organizacija i neformalnih grupa, kroz koje su bila
angažovana ukupno 152 volontera i volonterki. Program
Stariji brat, starija sestra implementiran je u 7 gradova
Bosne i Hercegovine, uz aktivno učešće lokalnih aktera
koji su pružali kontinuiranu podršku mentorima i djeci
uključenoj u program.

Programski ciklus
2024./2025.

Tabela 1. Broj mentora i mentija po organizacijama u
ciklusu 2024./2025.

Mentiji Mentori

Naziv organizacije M Ž M ž

Udruženje za prevenciju ovisnosti
NARKO-NE, Sarajevo 15 22 3 34

Centar za psihološku podršku Sensus,
Mostar 5 9 1 13

Centar za edukaciju mladih CEM, Travnik 12 4 7 9

Humanitarna organizacija Altruist,
Mostar 4 4 0 7

Omladinski centar Bugojno 3 6 2 7

Udruženje Nova Generacija, Banja Luka 11 9 3 17

Neformalna grupa “Tvoja riječ”, Banja
Luka 6 4 1 9

Neformalna grupa Bijeljina 4 4 0 8

Neformalna grupa Pale 3 5 3 5

Neformalna grupa Tuzla 4 6 0 9

UKUPNO
67 73 20 118

140 138

Rezultati evaluacije
Rezultati evaluacije ciklusa pokazuju značajan napredak mentija u socijalnim
vještinama, samopouzdanju i izražavanju osjećanja. Učešće u grupnim radionicama
i izletima poraslo je sa 51,8% na početku ciklusa na 93,9% na kraju, dok je prosječan
broj novih socijalnih kontakata povećan sa 65,8% na 88,6%, što ukazuje na jačanje
samostalnosti i socijalnih vještina. 
Odnos mentija i volontera bio je vrlo pozitivan, a 76,3% mentija potvrdilo je da su
druženja sa mentorima bila zanimljiva i zadovoljavajuća. Mentiji su naučili bolje
prepoznavati i izražavati svoja osjećanja, a mentori su razvili komunikacijske
vještine, strpljenje i sposobnost vođenja kroz praktične aktivnosti. Ključni motiv za
ostanak mentora bio je vidjeti promjene u ponašanju mentija i nastaviti zajedničko
druženje.

Tabela 2. Broj savjetodavnih sastanaka i grupnih

aktivnosti po organizacijama

Savjetodavni sastanci
sa mentorima

Grupne radionice i
izleti

Naziv organizacije Individualni Grupni Radionice Izleti

Udruženje za prevenciju
ovisnosti NARKO-NE, Sarajevo 31 21 9 2

Centar za psihološku podršku
Sensus, Mostar 1 8 6 0

Centar za edukaciju mladih
CEM, Travnik 45 6 5 2

Humanitarna organizacija
Altruist, Mostar 4 4 4 1

Omladinski centar Bugojno 1 3 5 2

Udruženje Nova Generacija,
Banja Luka 16 6 9 0

Neformalna grupa “Tvoja
riječ”, Banja Luka 25 9 13 1

Neformalna grupa Bijeljina 46 5 10 1

Neformalna grupa Pale 3 10 13 3

Neformalna grupa Tuzla 10 7 2 2

UKUPNO
182 79 76 14

261 90

10.651 
sati volontiranja

76
grupnih druženja 

1.742
individualnih druženja 

mentora i mentija

Ciklus 
2024./2025. 

Aktivno
korištenje 

e-dnevnika 

„Mentorska uloga nije ograničena na davanje
savjeta, već na pružanje kontinuirane podrške, koja
uključuje emocionalno jačanje, osnaživanje
potencijala i poticanje razvojnih mogućnosti, koje
mogu trajno uticati na kvalitetu života samog
djeteta.“
– Amila Ibrahimović, vanjska saradnica Fondacije Stariji brat, starija

sestra, 4. april 2025.

Izvor: Mentorstvo koje mijenja svijet: Strpljenje,
upornost i zajednička odgovornost za uspjeh,

mentorstvo.ba.

“Uspješne strategije u mentorstvu djece u riziku
podrazumijevaju više od tehničkog pristupa – to je

kompleksan proces, koji uključuje izgradnju
međusobnog povjerenja, emocionalnu podršku,

razvoj životnih vještina, postavljanje jasnih i
ostvarivih ciljeva te primjenu savremenih

tehnologija kao alata za komunikaciju i učenje. “
– Amila Ibrahimović, vanjska saradnica Fondacije Stariji brat, starija
sestra, 4. april 2025.

Najznačajnije aktivnosti i
događaji 

6
vijesti

83
objave na 

društvenim 
mrežama

3
stručna 
članka

2
volonterske 

priče

22
monitoring
sastanka s

partnerskim
organizacijama

4
zajednička
sastanka

koordinatora 

7
regionalnih
sastanaka

7
edukacija za
partnerske

organizacije

5
radionica i
webinara

3
cjelodnevne

edukacije

Međugeneracijski 
susret

24.05.2025.

Podrška 6
studentica
kroz Duel
program

stipendiranja

Zaštićen žig
Programa

SBSS

Usvajanje i
stupanje na

snagu Politika
zaštite djece 

Finansijska
revizija za

ciklus
2024./2025.

Usvajanje i
stupanje na

snagu Kodeksa
ponašanja
volontera i
uposlenika

Najznačajnije aktivnosti i
događaji 

“Ovaj program za mene je mnogo više od
organizovanog slobodnog vremena. On stvara
siguran prostor u kojem djeca mogu rasti,
razvijati se i osjećati se vrijednima, prihvaćenima
i viđenima. Iskreno se nadam da će se ovakvi
programi nastaviti, jer su prijeko potrebni
mnogim porodicama poput naše.“

-Majka mentija uključenog u Program
Udruga Humanitarna organizacija Altruist, Mostar

„Postati dio nečijeg djetinjstva je ogromna čast,
a povjerenje, koje su mi ukazali koordinatorica i
njegovi roditelji, doživljavam kao jedan od
najljepših darova.“

-Mentor 
Neformalna grupa Banja Luka

Dojmovi



15

Trčimo zajedno za
dječiji osmijeh

Dugogodišnje partnerstvo sa NGO
Marathon Sarajevo nastavljeno je i ove
godine kroz zajedničku humanitarnu
kampanju.

Kampanja „Trčimo zajedno za dječiji
osmijeh“ realizovana je u okviru utrka
Sarajevski noćni cener i Sarajevski
polumaraton.

U prvoj utrci učestvovalo je 15, a u drugoj
16 trkača i trkačica Fondacije.

Trkači su prodajom svojih kilometara
prikupljali sredstva za druženja djece u
programu Stariji brat, starija sestra.

Ukupno je prikupljeno 8.197 KM
zahvaljujući angažmanu trkača i podršci
donatora.

Posebno priznanje „Duša od čovjeka“
dodijeljeno je Eminu Aliću.

Emin Alić je osmi put trčao za Fondaciju i
tokom kampanje prikupio 1.160 KM.

Iskustva neformalnih
grupa

Neformalne grupe predstavljaju lokalne timove stručnjaka i
volontera koji, uz metodološku, savjetodavnu i organizacijsku
podršku Fondacije, implementiraju Program Stariji brat,
starija sestra u zajednicama gdje ne postoji registrovana
partnerska organizacija. Ovaj model omogućava širenje
mentorstva u sredinama s izraženom potrebom za podrškom
djeci, uz aktivnu saradnju s centrima za socijalni rad,
školama i drugim institucijama javnog sektora.

Tokom ciklusa 2024./2025. program je po prvi put
implementiran kroz neformalne grupe u Tuzli, Bijeljini,
Banjoj Luci i na Palama. Iako je početak bio izazovan, lokalni
timovi su pokazali visok nivo posvećenosti i odgovornosti, a
mentorske veze koje su izgrađene potvrdile su vrijednost
ovog modela rada.

Posebno je značajno što se sve navedene zajednice
nastavljaju uključivati i u ciklusu 2025./2026., čime se
osigurava kontinuitet podrške djeci i mladima. Dodatno,
model neformalnih grupa širi se i na nove zajednice, te su se
u narednom ciklusu programu pridružili timovi iz Novog
Travnika, Bugojna i Zenice.

Saradnja s institucijama javnog sektora ostaje ključna
komponenta implementacije programa, posebno u segmentu
identifikacije djece, praćenja napretka i osiguravanja
sigurnog i stabilnog okvira za mentorstvo. Ovakav pristup
potvrđuje da je model neformalnih grupa održiv, fleksibilan i
prilagodljiv različitim lokalnim kontekstima.

“Program je pokazao da uz adekvatnu edukaciju i
stručnu podršku, volonteri mogu postati važan
faktor u psihosocijalnom osnaživanju djece. “

- Stručni saradnik
Udruga Humanitarna organizacija Altruist, Mostar

“Meni je najljepši trenutak bio kad sam za
rođendan dobila poklon od svoje volonterke. U
kesici je bila baš ona stvar koju sam joj jednom
rekla da nikad nisam imala, a jako sam je željela.
Nisam mogla da vjerujem da je to zapamtila!”

-Mentij
Neformalna grupa Pale

Dojmovi



Pozicija Iznos (KM)

IMOVINA

Dugoročna imovina 4.671

Kratkoročna imovina 114.352

Ukupna imovina 119.023

OBAVEZE I KAPITAL

Trajni izvor 2.000

Dugoročne obaveze 1.170

Kratkoročne obaveze 115.853

Ukupno trajni izvori i
obaveze

119.023

Pozicija Iznos (KM)

PRIHODI

Humanitarni prihodi 239.928

Ostali prihodi i dobici 682

Ukupno prihodi 240.610

RASHODI

Troškovi materijala, energije i
goriva

5.753

Troškovi plaća i ostalih ličnih
primanja 

118.863

Amortizacija 1.512

Troškovi primljenih usluga 25.083

Humanitarni rashodi 79.446

Ostali rashodi i gubici 9.953

Ukupno rashodi 240.610

18

Bilans stanja i uspjeha
Bilans stanja:

Bilans uspjeha:

Ciklus 2025./2026.
Mentiji Mentori

Naziv organizacije M Ž M ž

Udruženje za prevenciju ovisnosti
NARKO-NE, Sarajevo 14 21 0 35

Humanitarna organizacija Altruist,
Mostar 5 11 2 14

Neformalna grupa Banja Luka 5 5 1 10

Neformalna grupa Bijeljina 6 3 0 9

Neformalna grupa Bugojno 4 4 1 7

Neformalna grupa Novi Travnik 3 7 2 8

Neformalna grupa Zenica 4 6 1 9

Neformalna grupa Bijeljina 6 3 0 9

Neformalna grupa Pale 4 6 3 7

Neformalna grupa Tuzla 6 4 0 10

UKUPNO
51 67 10 109

118 119

Tabela 3. Broj mentora i mentija po organizacijama u
ciklusu 2025./2026.



Planovi za 2026. 
godinu

U 2026. godini nastavljamo jačati
mentorstvo i dugoročnu održivost

Programa Stariji brat, starija sestra, s
fokusom na kvalitet, partnerstva i

razvoj novih modela podrške za djecu i
mlade. 

Fokus će biti na jačanju podrške
partnerima i koordinatorima kroz

češće konsultacije, superviziju i
razmjenu iskustava, s ciljem

ujednačavanja kvaliteta
implementacije Programa u svim

zajednicama.

Nastavku rada s neformalnim
grupama i organizacijama, uz
jačanje njihovih organizacijskih
kapaciteta i održivosti.
Razvoju i pilotiranju novog modela
mentorstva za mlade koji izlaze iz
Programa, s naglaskom na tranziciju
u odraslu dob, obrazovanje i
karijeru.
Unapređenju regionalne i
međunarodne saradnje radi
razmjene dobrih praksi i jačanja
metodologije mentorstva.

Planovi za 2026. 
godinu

Ostajemo posvećeni izgradnji
mentorstva kao sigurnog oslonca za

djecu i mlade u Bosni i Hercegovini, uz
jasnu viziju širenja, profesionalizacije

i institucionalnog jačanja Programa
Stariji brat, starija sestra.

Razvoju unaprijeđene
metodologije praćenja napretka
djece, uz sistematizaciju
indikatora i snažnije uključivanje
dječije perspektive u evaluaciju.
Kreiranju dodatnih edukacija za
mentore (komunikacija, rad s
djecom u riziku, emocionalna
podrška, granice i tranzicija).
Jačanju finansijske održivosti kroz
diverzifikaciju izvora finansiranja i
razvoj strateških partnerstava.

Individualni
donatori

“Mentorstvo uči kako graditi i održavati
odnose koji traju godinama, a upravo to je
ono što fondacija njeguje.”

Ivana Radić
Izvršna direktorica

Hvala vam što ste dio nečega što zaista
mijenja dječije živote, jer vaša podrška
nije samo pomoć već i ruka koja drži, glas
koji ohrabruje i sigurnost koja djeci daje
snagu da vjeruju u sebe, da odrastaju uz
pažnju i toplinu, i da znaju da nisu sami, a
zajedno s vama gradimo djetinjstvo
ispunjeno nadom, ljubavlju i prilikama
koje svako dijete zaslužuje.

Donatori



Josipa Vancaša 21/2,
71 000 Sarajevo
Bosna i Hercegovina

+387 62 959 186
info@mentorstvo.ba

www.mentorstvo.ba

Fondacija za podršku i razvoj
mentorstva Stariji brat,
starija sestra

@fondacija_sbss

Fondacija Stariji brat, starija
sestra

*Tekst može sadržavati jezičke varijacije u skladu sa standardima bosanskog, hrvatskog i srpskog
jezika, koji su međusobno razumljivi.

